
11.2 Leyfis- og skipulagsmál

Efni:  Viðbrögð Landsnets við umsögnum sem bárust inn við grenndarkynningu framkvæmdaleyfisumsóknar 
fyrir Ísallínur 3 &4.

Vegagerðin. Umsögn 29. september 2026.

Viðbrögð Landsnets: Landsnet hefur átt í sambandi og samráði við Vegagerðina vegna framkvæmdarinnar 
og verður því viðhaldið á meðan unnið er að framkvæmdum.

Byggðasafn Hafnarfjarðar. Umsögn dags. 5. október 2026.

Viðbrögð Landsnets. Fyrirhuguð framkvæmd mun ekki fara fram í minna en 15 m fjarlægð frá friðuðum 
fornleifum. Ef svo ólíklega vill til að breytingar verða gerðar á framkvæmdinni sem mögulega gætu raskað 
þeim og/eða í ljós koma óþekktar fornminjar mun Landsnet hafa samband við Minjastofnun í samræmi við lög 
viðhafa verklag í samræmi við ákvæði laga um minjavernd nr. 80/2012.

Veðurstofa Íslands. Umsögn dags. 6. október 2026.
Gerir ekki efnislega athugasemdir.

Heilbrigðiseftirlit Garðabæjar, Hafnarfjarðar, Kópavogs, Mosfellsbæjar og Seltjarnarness. (HEF) 
Umsögn dags. 6. október 2026

Fram kemur að HEF geri ekki athugasemdir við áhrifamat vatnshlota sem fylgdi 
framkvæmdaleyfisumsókninni.

Náttúruverndarstofnun. Umsögn dags. 8. október 2026.

Viðbrögð Landsnets. Umsögn Náttúruverndarstofnunar um grenndarkynninguna byggir að verulegu leyti á 
umsögn stofnunarinnar um umhverfismatsskýrslu framkvæmdarinnar, dags. 5. september 2025. Í kjölfar 
umsagnar Náttúruverndarstofnun átti  Landsnet í samskiptum við fulltrúa stofnunarinnar.

Í þeim samskiptum var skýrt að áhersla Náttúruverndarstofnunar sem birtist í umsögn hennar, á kortlagningu 
og skráningu hraunmynda fæli í sér að nýta fyrirliggjandi gögn verkefnisins, einkum viðauka 1 við 
umhverfismatsskýrslu, loftmyndir, vistgerðagreiningar og skráningu jarðmyndana. Jafnframt var sérstaklega 
tekið fram að ekki væri óskað eftir því að Landsnet sendi slíka skráningu til Náttúruverndarstofnunar til 
formlegrar samþykktar, heldur að greiningin yrði hluti af forsendum leyfisveitingar.

Í lið 5 í viðbrögðum Landsnets við umsögn Náttúruverndastofnunar við umhverfismatsskýrslunni, var brugðist 
við þessum áherslum stofnunarinnar. Þar kom fram að Landsnet myndi nýta fyrirliggjandi gögn við útfærslu 
mótvægisaðgerða til að forðast rask á heillegum eða sérkennilegum hraunmyndunum og hanna masturstæði 
þannig að þau valdi sem minnstu raski. Jafnframt var tekið fram að greiningin yrði hluti af forsendum 
leyfisveitingar. Landsnet tók undir að fyrra rask á framkvæmdasvæðinu útiloki ekki verndargildi einstakra 
hraunmyndana. Þótt heildarniðurstaða umhverfismatsins sé að áhrif á jarðmyndanir séu óveruleg þá þurfi 
einnig að líta til aðstæðna á einstökum framkvæmdastöðum. Ætlunin sé að fyrirliggjandi gögn nýtist til að 
greina hvar sérstök aðgæsla sé nauðsynleg og hvernig komast megi hjá eða draga úr röskun.

Í umsögn Náttúruverndarstofnunar um grenndarkynninguna, frá 8. október 2026, kemur fram að greinargerð 
framkvæmdaleyfisumsóknar tilgreini að masturstæði verði ekki staðsett á áberandi hraunmyndunum. 
Stofnunin telur það skref í rétta átt og dæmi um skilgreinda mótvægisaðgerð. Landsnet telur þetta í samræmi 
við þær áherslur sem komu fram í fyrri umsögn og skýringum fulltrúa stofnunarinnar.

https://skipulagsgatt.is/files/8c497c71-6323-47cb-b201-1d55db1d2dff
https://skipulagsgatt.is/files/9ce323f2-2be0-4e0b-b42a-b5f45d3ce50c
https://skipulagsgatt.is/issues/2026/1060
https://skipulagsgatt.is/files/89d4269f-1fa9-4ada-b8e3-693aab658d10
https://skipulagsgatt.is/files/16c39dc6-4412-45d2-9bac-7a951300390d


2

Þegar unnið var að endanlegri staðasetningu masturstæða, vinnuplana og aðkomuslóða við Ísallínur 3&4 var 
tekið mið af fyrirliggjandi greiningu á hraunmyndunum og rask á heillegum eða sérkennilegum myndunum 
forðað þar sem unnt var.  Lögð var áhersla á að nýta fyrirliggjandi vegi, slóða og röskuð svæði eins og kostur 
er til að draga úr nýju raski.

Vegna athugasemdar um að aðrar mótvægisaðgerðir séu almennt orðaðar leggur Landsnet til að Raskmörk 
verði skilgreind á uppdráttum og afmörkuð á vettvangi áður en framkvæmdir hefjast. Umferð vinnuvéla og 
efnisgeymsla verði bundin við skilgreind framkvæmdasvæði.

Varðandi nauðsyn framkvæmdarinnar og valkosti vísar Landsnet til umhverfismatsskýrslunnar og fyrri 
viðbragða sinna. Þar kemur fram að Ísallínur 3 og 4 hafi verið samþykktar í Kerfisáætlun 2023–2032 og að 
fjórir framkvæmdavalkostir hafi verið lagðir fram í umhverfismatinu. Þær upplýsingar, ásamt greiningu á 
staðbundnu raski og möguleikum til að forðast það, þurfa að liggja til grundvallar mati leyfisveitanda 
samkvæmt 61. gr. laga nr. 60/2013 um náttúruvernd.

Varðandi friðaðar plöntur fagnar Landsnet því að stofnunin telji jákvætt að sérfræðingur Náttúrufræðistofnunar 
hafi framkvæmt vettvangskönnun á línuleiðinni. Landsnet tekur undir áherslu stofnunarinnar á að hlífa 
fundarstöðum plantnanna. Niðurstöður könnunarinnar skulu nýtast við afmörkun framkvæmdasvæða og 
leiðbeiningar til verktaka, með það að markmiði að forðast röskun friðaðra plantna og búsvæða þeirra.

Minjastofnun Íslands. Umsögn dags. 9. október
Gerir ekki efnislega athugasemdir og telur að mótvægisaðgerðir sem lagðar hafa verið fram fullnægjandi.

Veitur. Umsögn dags.12. október

Viðbrögð Landsnets. Ekki er gert ráð fyrir grefti við vegi, eingöngu þar sem undirstöður mastra eru 
staðsettar. Lagnir ættu því ekki að vera í neinni hættu. Komi til þess að grafa þarf nærri lögnum verður það 
gert í samstarfi og með leyfi Veitna.

Vinnumálastofnun. Umsögn dags. 12. október

Viðbrögð Landsnets. Landsnet þakkar fyrir ábendinguna og mun senda inn tilkynningu til Vinnueftirlitsins 
vegna framkvæmdarinnar. 

Virðingarfyllst
__________________________________
Rut Kristinsdóttir
Sérfræðingur umhverfismála

